
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса государственнöй гражданскöй служащöйöс Коми Республикаса мöд государственнöй органö вуджöдiгöн Коми Республикаса государственнöй гражданскöй служащöйлöн да сылöн семьялöн мöд местаö вуджигöн артмöм рöскод бергöдан пöрадок да условиеяс йылысь 
«Россия Федерацияса государственнöй гражданскöй служба йылысь» федеральнöй оланпаслöн 52 статья збыльмöдöм могысь Коми Республикаса Правительство шуис:

1. Вынсьöдны Коми Республикаса государственнöй гражданскöй служащöйöс Коми Республикаса мöд государственнöй органö вуджöдiгöн Коми Республикаса государственнöй гражданскöй служащöйлöн да сылöн семьялöн мöд местаö вуджигöн артмöм рöскод бергöдан правилöяс содтöд серти.

2. Федеральнöй государственнöй гражданскöй служащöйöс да сылысь семьясö  Россия Федерация мутасын мöд местаса Коми Республикалöн государственнöй органö Коми Республикаса государственнöй гражданскöй служба вылö вуджöдöм могысь пасйöм гражданскöй служащöйöс да вуджöдiгöн артмöм рöскод, а сiдзжö рöскод, мый артмис Коми Республикаса государственнöй гражданскöй служащöйлöн да сылöн семьялöн вуджигöн пасйöм гражданскöй служащöйöс Коми Республикаса государственнöй органса мутас органысь тайö Коми Республикаса государственнöй органлöн, мый меститчöма Коми Республика мутаслöн мöд местаын, шöр аппаратö вуджöдöм могысь, бергöдöны тайö шуöмöн вынсьöдöм Правилöяс серти.

3. Коми Республикаса государственнöй гражданскöй служащöйлысь (федеральнöй государственнöй гражданскöй служащöйлысь) да сылöн семьялысь рöскод, мый артмис мöд местаö вуджигöн, бергöдöны сылöн бöрйöм серти тайö шуöмöн вынсьöдöм Правилöяс серти либö «Ылі Войвыв районъясын да накöд öткодялöм местаясын олысь йöзлы, кодъяс уджалöны Коми Республикаса республиканскöй бюджет тшöт весьтö финансируйтан организацияясын, гарантияяс да компенсацияяс йылысь» Коми Республикаса Оланпас серти.

Коми Республикаса Юралысь                                                     В.Торлопов

Сыктывкар

2009 вося январ 20 лун

9 №
ВЫНСЬÖДÖМА 

Коми Республикаса Правительстволöн 

2009 во январ 20 лунся 9 №-а шуöмöн

(содтöд)

Коми Республикаса государственнöй гражданскöй служащöйöс Коми Республикаса мöд государственнöй органö вуджöдiгöн Коми Республикаса государственнöй гражданскöй служащöйлöн да сылöн семьялöн мöд местаö вуджигöн артмöм рöскод бергöдан
ПРАВИЛÖЯС

1. Тайö Правилöясыс урчитöны Коми Республикаса государственнöй гражданскöй служащöйöс (водзö – гражданскöй служащöй) Коми Республикаса мöд государственнöй органö вуджöдiгöн Коми Республикаса государственнöй гражданскöй служащöйлöн да сылöн семьяö пырысьяслöн мöд местаö вуджигöн артмöм рöскод бергöдан пöрадок да условиеяс.
Семьяö пырысьяс лыдö пырöны верöс, гöтыр, тыр арлыдтöм челядь, 18 арöсысь ыджыдджык челядь, кодъяс лоисны вермытöмъясöн 18 арöс тыртöдз, 23 арöсöдз челядь, кодъяс лунын велöдчöны велöдан учреждениеясын, бать-мам да йöз, кодъясöс видзö гражданскöй служащöй да кодъяс öтлаын олöны сыкöд.

2.  Гражданскöй служащöйöс Россия Федерация мутасын мöд местаын (олан пунктлöн, кöнi меститчö Коми Республикаса государстеннöй орган, кытысь вуджöдöны гражданскöй служащöйöс, административно-территориальнöй дорвизь сайын) Коми Республикаса государственнöй органö Коми Республикаса государственнöй гражданскöй служба вылö вуджöдiгöн гражданскöй служащöйлöн удж сетысьöс петкöдлыськöд либö Коми Республикаса государственнöй органöс, кытчö вуджö гражданскöй служащöй,  петкöдлысь уполномочитöм морткöд (водзö – удж сетысьöс петкöдлысь либö сыöн уполномочитöм морт) водзвыв сёрнитчöм серти, мый оформитöма Коми Республикаса государственнöй органлöн актöн, гражданскöй служащöйлы бергöдöны:
а) гражданскöй служащöйöн да сылöн семьяöн сынöд, кöрт туй, ватi да öтувъя вöдитчан автомашина транспортöн, такси кындзи (татчö пырö транспорт вылын пассажиръясöс асьнысö быть страхуйтöм вылö страхöвöй взнос, ветлан-мунан документъяс оформитан услугаясысь мынтысьöм, поездъясын узьлан кöлуйысь) мунöмысь рöскод, - збыль рöскод мында, мый эскöдöма ветлан-мунан документъясöн, но абу унджык нормаысь, мый урчитöма «Йöзлы, кодъяс вежöны Коми Республикаса государственнöй чинъяс, Коми Республикаса государственнöй гражданскöй служащöйяслы Россия Федерация мутасын служебнöй командировкаяскöд йитчöм рöскод бергöдан мында йылысь» Коми Республикаса Правительстволöн 2006 во август 18 лунся 203 №-а шуöмöн;

б) гражданскöй служащöйöн да сылöн семьяöн станция, öзын, аэропорт дорö мунöм кузя рöскод -  тайö рöскод эскöдысь документъяс (билетъяс) дырйи;

в) гражданскöй служащöйöн да сылöн семьяöн кöрт туй, ватi да öтувъя вöдитчан автомашина транспортöн, такси кындзи, эмбур (20 тоннаöдз) нуöм кузя рöскод -  документъясöн эскöдöм збыль рöскод мында, но абу унджык тарифысь, мый урчитöма кöрт туй транспортöн груз (грузобагаж) нуöм вылö. Кор абу пасйöм транспортыс, сэки гражданскöй служащöйлы бергöдöны гражданскöй служащöйлöн уджаланiнöдз медматыс кöрт туй станцияöдз сынöдтi транспортöн либö тайö кадын ва туйтi саридз либö ю öзынöдз эмбур нуöм кузя рöскод;

г) гражданскöй служащöйöн да сылöн семьяöн вуджигöн, кор туйын быть лоö сулалöмыс, олан жыр кöртымалöм кузя рöскод - вуджигöн бытьöн сёрмöдчöм эскöдысь документъяс подув вылын Россия Федерация мутасын гражданскöй служащöйлöн служебнöй командировкаяс дырйи  олан жыр кöртымалöм вылö «Йöзлы, кодъяс вежöны Коми Республикаса государственнöй чинъяс, Коми Республикаса государственнöй гражданскöй служащöйясöс, Россия Федерация мутасын служебнöй командировкаяскöд йитчöм рöскод бергöдан мында йылысь» Коми Республикаса Правительстволöн 2006 во август 18 лунся 203 №-а шуöмöн урчитöм норма серти;

д) выль оланiнын овмöдчöм вылö рöскод арталöны:

гражданскöй служащöй вылö – гражданскöй служащöйлöн 2,5 тöлысся оклад мында службаса выль местаын Коми Республикаса государственнöй гражданскöй службаса чин серти;

гöтыр (верöс) вылö – гражданскöй служащöйлöн 1,5 индöм оклад мында;

семьяö пырысь быд вуджысь вылö – гражданскöй служащöйлöн 1 индöм оклад мында;

е) мукöд рöскод, мый артмис вуджигöн (сэк, кор найö артмисны гражданскöй служащöйöн удж сетыськöд либö сыöн уполномочитöм морткöд  сöгласуйтöмöн).

3. Кор абу ветлан-мунан документъяс, тайö Правилöясöн 2 пунктлöн «а» да «б» подпунктъясын урчитöм рöскод оз бергöдсьы.
Тайö Правилöясöн 2 пунктлöн «а» - «в» подпунктъясын урчитöм рöскод оз бергöдны сэки, кор удж сетысьöс петкöдлысь либö сыöн уполномочитöм морт сетö гражданскöй служащöйлы лöсялана мунантор.

4. Гражданскöй служащöйлы да сылöн семьялы мынтöны «Йöзлы, кодъяс вежöны Коми Республикаса государственнöй чинъяс, Коми Республикаса государственнöй гражданскöй служащöйясöс, Россия Федерация мутасын служебнöй командировкаяскöд йитчöм рöскод бергöдан мында йылысь» Коми Республикаса Правительстволöн 2006 во август 18 лунся 203 №-а шуöмöн урчитöм мында Коми Республикаса государственнöй гражданскöй службаса выль местаöдз быд мунан лунысь суточнöйяс.

5. Гражданскöй служащöйлöн корöм серти коланлун дырйи сетöны аванс вуджан Коми Республикалöн государственнöй органса акт подув вылын.

6. Гражданскöй служащöйöн да сылöн семьяöн вуджигöн, эмбур вуджöдiгöн, а сiдзжö  выль оланiнын пöрадок вöчигöн артмöм рöскод бергöдöны сэк, кор найö вуджöны гражданскöй служащöйлöн выль олан местаö пыр олöм вылö.
7. Гражданскöй служащöйöн да сылöн семьяöн вуджигöн артмöм рöскод бергöдö Коми Республикаса государственнöй орган, кытчö вуджöдöны гражданскöй служащöйöс, тайö рöскод эскöдысь документъяс сетöм бöрын 1 тöлысь чöжöн.

Кор гражданскöй служащöйлы сетöны аванс, сэки рöскод бергöдöны аванс арталöмöн.

8. Гражданскöй служащöйöн да сылöн семьяöн вуджигöн артмöм рöскод бергöдö, а сiдзжö аванс сетö Коми Республикаса государственнöй орган, кытчö вуджöдöны гражданскöй служащöйöс, тайö Коми Республикаса государственнöй орган вылö Коми Республикаса республиканскöй бюджетысь  урчитöм сьöм мында.

9. Коми Республикаса мöд государственнöй органö вуджöм понда гражданскöй служащöйлöн да сылöн семьялöн вуджöм вылö сетöм сьöм сiйö бергöдö сэк, кор дугöдö кадысь водзджык срочнöй служебнöй контракт (кор кырымавсьö кадсö урчиттöг служебнöй контракт – 1 во тыртöдз) «Россия Федерацияса государственнöй гражданскöй служба йылысь» Федеральнöй оланпаслöн 33 статьяса 1 юкöнса 3 пункт (36 статьяса 2 юкöнöн урчитöм случайяс кындзи) да 12 пункт, 37 статьяса 1 юкöнлöн 7 пункт серти урчитöм подув вылын.

Вудж. Коснырева Е.Г., 7210 пас 
